
Srebrenka Mackovié

NI U CRNOM NI U BIJELOM
NEGO U BOJI PURPURA

Kao po pravilu, sva prozna djela Alice Walker u srediSte svog interesovanja stavljaju
probleme poput rasizma, diskriminacije, rodne nejednakosti, nasilja, seksualnosti, di-
namike mo¢i izmedu crnaca i bijelaca, kao i pitanja samosvojnog identiteta afroame-
ricke populacije u Sjedinjenim Ameri¢kim Drzavama. U tom smislu Boja purpura nije
izuzetak, s obzirom na to da pomno preispituje brojna teska pitanja koja su u razdoblju
nakon zavrSetka Gradanskog rata optereéivala crnacke zajednice, osobito u zabacenim,
ruralnim krajevima na jugu Sjedinjenih Drzava. U radu su predstavljene neke kljuéne
karakteristike njene ideologije poznate kao womanism, koja otvoreno zagovara seksual-
nu, sestrinsku i maj¢insku ljubav izmedu crnih Zena kao politicko orude u borbi za ra-
dikalne drustvene promjene u kontekstu rasne i klasne diskriminacije, nasilja u porodici
i zlostavljanja zena crne boje koze u Sjedinjenim Drzavama. Boja purpura na posebno
uvjerljiv nac¢in potvrduje ovaj koncept pokazavsi kako Zene mogu pobijediti tlaciteljsku
sredinu u kojoj zive, mogu se otrgnuti i mogu pobje¢i od muénog Zivota za koji su bile
uvjerene da im je bio trajno preodreden i to — stvaranjem snaznih medusobnih emotivnih
i duhovnih veza.

Kljuéne rijei: womanism, epistolarna proza, otpor, medusobna zZenska podrska

Skoro stotinu godina nakon zavrSetka Gradanskog rata, a, vrlo vjerovat-
no, jos uvijek pod snaznim dojmovima nakon okoncanja Drugog svjetskog
rata, mnogi historicari iz Sjedinjenih Drzava su tokom pedesetih godina
opisivali noviju americ¢ku historiju kao posve izuzetnu u pogledu dosegnu-
te slobode, mogucénosti i prosperiteta. lole pomnija analiza njihovih knjiga
iz historije pokazala bi da su u njima izostavljena mnoga bitna drustve-
na pitanja za koja su tvrdili da pripadaju proslosti — upravo ona “goruca”

pitanja kao Sto su vjerski i1 klasni problemi, nejednakost Zena i muskaraca,
te rasna diskriminacija i segregacija, odnosno, u Sirem smislu, negiranje
prava i mogucénosti pripadnika manjinskih dijelova americkog drustva —
svih onih koje su obiljeZzavali kao “druge” 1 “drugacije”. 1z tog razloga bi
se moglo ustvrditi da su, bez obzira na to da li su ih izostavljali iz histo-
rijskih knjiga ili pogresno predstavljali 1 interpretirali, afroamericki pisci
poceli da ucitavaju vlastitu samobitnost i identitet u tokove americke histo-
rije upravo kroz vlastito knjiZevno stvaralastvo. Ovakva tvrdnja osobito
se odnosi na afroamericke spisateljice koje su bile dvostruko stigmatizi-
rane sintagmom ‘“‘non-white, non-man’ (niti bijele, niti muskarci). One su
se suocavale s brojnim preprekama u pokusajima da otkriju vlastiti glas,
kao 1 teZznjama da se njihov umjetnicki iskaz zasniva na osobenim vrijed-
nostima njihovih ostvarenja, a ne na osnovu onoga ¢emu, doista, nisu ni
mogle pripadati — ni bijeloj rasi ni muskom rodu. Istine radi, kroz sli¢an
su proces prosli i muski afroamericki autori, koji su u 19. stolje¢u nasto-
jali uspjesno zabiljeziti afroameri¢ko poimanje stvarnosti iz vlastitog ugla
posmatranja. Prie o ropstvu Fredericka Douglassa ili pjesme i romani
Paula Lawrencea Dunbara ipak su bili izolirani slucajevi. Prava eksplozi-
ja afroamericke knjizevne produkcije pocela se dogadati tek pojavom tzv.
harlemske renesanse (the Harlem Renaissance) dvadesetih godina 20. sto-
lje¢a, kada su nastala brojna djela talentiranih autora crne boje koze, djela
su ispisali Langston Hughes, Zora Neale Hurston, Claude McKay, Jessie
Fauset 1 ostali. Oni su postavili dobre temelje za ono Sto ¢e tek uslijedi-
ti u djelima Richarda Wrighta, Ralpha Ellisona, Jamesa Baldwina, Toni
Morrison, Alice Walker te mnogih drugih afroamerickih pisaca. Vecina
tih knjizevnih djela bila je zasnovana na istinitim dogadajima ili situaci-
jama koje su iskusili bilo oni sami ili njihovi bliZi ili dalji preci, pa se ona
moraju posmatrati ne samo kao umjetnicka fikcija, nego i kao svojevrsno
svjedocenje o drugacijoj, a ipak nadasve vjerodostojnoj i historijski ute-
meljenoj americkoj stvarnosti iz relativno nedavne proslosti, a nerijetko 1
sadasnjosti u kojoj su zivjeli. Zbog toga bi se iole ozbijnija analiza tih djela
morala osloniti na komparativno-historijsku metodu, ali samo kao polazi-
Ste za bolje razumijevanje konteksta vremena i prostora u kojem su nastala,
dok bi se ve¢i naglasak morao staviti na preplitanje nekoliko medusobno
povezanih kriti¢ko-interpretativnih pristupa. Oni u sebi ukljucuju suoca-
vanje s pitanjima rasnih, klasnih, a nadasve rodnih (musko-zenskih) odno-
sa u svjetlu borbe za ljudska, osobito Zenska prava, i sve to u svojevrsnom

ozracju postmodernistickih propitivanja poniZenih crnih Zena koje se bore
da zadobiju ne samo svoj glas 1 da, mijenjajuci sebe same, bitno utjecu na
promjenu stanja u konzervativnom i patrijarhalnom americkom drustvu i,
u stvarnom smislu, postanu ravnopravne sa crnim muskarcima na “dubo-
kom” jugu SAD-a.

WOMANISM IL1 “TAMNI(I)” FEMINIZAM

Angazman Alice Walker u Pokretu za ljudska prava, kao i u programima
za oslobadanje Zena, utjecao je na njeno shvatanje brojnih nedostataka koje
je otkrila u temeljnim nacelima ovih drustvenih gibanja. To se posebno
odnosi na crne Zene 1 njihov polozaj u ameri¢kom drustvu. U to doba su
crne zene bile “okovane trostrukim jarmom tlacenja” (South African Wo-
men Systematic Oppression — Unyielding Resistance, s. a.), §to znaci da je
“u sistemu aparthejda, svaka komponenta njihovog postojanja kao zena —
njihova seksualnost, njihova boja koze 1 njihovo klasno porijeklo —negirala
njihova prava u sistemu druStvene nejednakosti” (South African Women
Systematic Oppression — Unyielding Resistance, s. a.). lzvorni problem
ogledao se u ¢injenici da su 1 crne zene, kao 1 crni muskarci, bili potlacena
strana u dominantno bjelackom drustvu u Sjedinjenim Drzavama — prvo
za vrijeme ropstva, a, potom, pod odredbama zakona o rasnoj segregaciji.
Drugi problem je bio seksizam, jer, kako je to pojasnila Gloria Jean Wat-
kins (poznatija pod pseudonimom bell hooks), pokreti za emancipaciju na-
kon zavrSetka Gradanskog rata zahtijevali su jednakost izmedu veéinskog
bijelog stanovnistva i crnih muskaraca. Stoga, “boja koze je sluzila kao
jedina relevantna oznaka za identifikaciju” (hooks 1981: 1), a sva druga
pitanja (kao Sto je bio opceprisutni seksizam 1 muska dominacija) bila su
beznacajna u odnosu na surovost rasne diskriminacije. U svom objasnjenju
seksisticke prakse u americkom drustvu Erlene Stetson je istakla kako je
ropstvo smatrano “fenomenom crnog ¢ovjeka (muskarca), pri ¢emu se na
zene gledalo u svjetlu njihove primarne bioloSke funkcije, dok se na njiho-
vu sudbinu gledalo kao na nesto trivijalno —njihova zadaca je bilo da snesu
jaja i da umru” (Stetson 1982: 62).

Tre¢i problem s kojim su se suocile crne zene bio je upravo feministicki
pokret, koji u pocetku nije obuhvatio crne Zene, €ini se, upravo zbog njiho-
ve boje koze. Na taj nacin “pokret za oslobadanje Zena nije uopée doveo u

pitanje seksisticko-rasisticku praksu nego ju je kontinuirao® (hooks 1981:
8). Nakon objavljivanja jedne od prvih feministickih knjiga The Feminine
Mpystique (Mistika Zenskog, 1963) u kojoj autorica Betty Friedan postavlja
pitanje nejednakog tretmana bijelih domacica iz vise klase, koje su, uprkos
udobnom Zivotu u bogatim predgradima urbanih sredina, patile od sindro-
ma “bezimenosti” — jer im je drustvo unaprijed predodredilo samo ulogu
zene 1 majke, a time uskratilo moguénost da se zaposljavaju i ostvaruju kao
njihovi muzevi ili muSka djeca, Walker je ironi¢no prokomentirala kako
u pogledu moguénosti zaposljavanja crne zene nikad nisu imale problem:
“Betty Friedan se Zalila kako odrastaju¢i nije upoznala nijednu zenu koja
je radila, a, ja, opet, nisam znala niti jednu Zenu koja nije radila. Ja sam
neko ko dolazi iz drugacije kulture, pa je 1 moj pristup feminizmu druk¢iji”
(Donelly 2010: 66). 1z tog razloga su, umjesto da slijede postulate bijelih
feministica, Zene drugacije boje koZe insistirale na stvaranju vlastitih te-
orija, koje se danas nazivaju womanism (Zenskost). lako se korijeni ovih
kriticko-teorijskih promisljanja mogu pratiti u radovima Jacquelyn Grant,
Delores Williams ili James Hal Cone, najpoznatiji zagovornik ove svoje-
vrsne Zenske ideologije obojenih Zena bila je upravo Alice Walker. Ona je
i skovala ovaj termin, objavljen u zbirci eseja In Search of Our Mothers’
Gardens: Womanist Prose (U potrazi za vrtovima nasih majki, 1983). U
njoj je dala i podugacku definiciju onoga Sto smatra da je womanism, od-
nosno §ta predstavlja zagovornica tih ideja, koju, u nedostatku odgovara-
juceg termina na nasem jeziku, moramo nazvati womanisticom, kao neki
pandan feministici:

Womanistica 1. od womanish. (suprotno od ‘girlish’, to jest, frivolna, ne-
odgovorna, neozbiljna.) Crna feministica ili obojena feministica. Od iz-
raza kojim se koriste majke crne boje koze kad se obracaju Zenskoj djeci,
‘Ponasas se zenskasto, to jest, kao zena’. Obi¢no se odnosi na nec¢uveno,
prkosno, hrabro ili tvrdoglavo ponaSanje. Ho¢e da zna vise i dublje u od-
nosu na ono §to se smatra ‘dobrim’ za neku osobu. Zanima je Sta to rade
odrasli. Ponasa se kao odrasla. Jeste odrasla. Moze se zamijeniti drugim
narodnim izrazom crnih ljudi: ‘PokusSavas da budes odrasla.” Odgovorna.
Da upravljas. Da si ozbiljna.

2. Takoder: Zena koja voli druge Zene, seksualno i/ili neseksualno. Svida
joj se 1 vise voli zensku kulturu, Zensku emotivnu fleksibilnost (drage su
joj suze kao protuteza smijehu) i zensku snagu. Ponekad voli pojedine
muskarce, seksualno i/ili neseksualno. Posvecena je opstanku i cjelovitosti

svih ljudi, muskih i Zenskih. Nije sklona izdvajanju, osim ponekad, zdrav-
lja radi.

3. Voli muziku. Voli ples. Voli mjesec. Voli Duh. Voli ljubav i hranu i za-
obljenost. Voli narod. Voli sebe. Bez obzira.

4. Womanistica je feministici kao purpur boji lavande (Walker 1983, citi-
rana u: Dicson-Carr 2005: 230).

Premda dosta opsirne, ove definicije, nalik na natuknice iz enciklopedi-
ja ili boljih rje¢nika, prilicno su jasne i ne treba ih dodatno pojasnjavati.
Cetvrta se ¢ini posebno zanimljivom jer uporeduje womanism sa feminiz-
mom. Kako kaze Tracy L. Bealer, Walker je u njoj objasnila kako su “za-
govornice womanisma ne samo doslovno tamnije od (bijelih) feministica,
nego da je womanism bogatiji i manje razvodnjen od feminizma” (Bealer
2009: 24). U razgovoru sa Marianne Schnall, Alice Walker je pojasnila da
se womanisticu ne mora odvajati od feministicke ideologije, ali je ne mora
u potpunosti ni slijediti. Ona je istakla da je zagovornica womanisma do-
ista feministica, ali “feministica koja je potekla iz kulture obojenih zena.
Stoga nema pokuSaja da se izbjegne naziv ‘feministica’, jer je to Castan
naziv” (Schnall 2006: 16).

THE COLOR PURPLE (BOJA PURPURA) U
KONTEKSTU VREMENA I PROSTORA

The Color Purple (Boja purpura) prvenstveno je pri¢a o glavnoj junakinji
Celie, jedva pismenoj Zeni s americkog Juga s pocetka 20. stoljeca, koja se
“svim silama trudi da pobjegne iz surovog svijeta neprestanog ponizava-
nja u kojem dominantnu ulogu imaju muskarci crne boje koze” (Watkins,
1982: 2). Jos od rane mladosti bila je izlozena fizic¢kom zlostavljanju, budu-
¢i da je Covjek, za kojeg je vjerovala da joj je otac, konstantno tukao i silo-
vao. Kasnije ju je natjerao da se uda za Alberta (o kojem se u ve¢em dijelu
romana govori kao o Mr._ ), a u tom braku bez ljubavi i paznje, Celie
je bila svedena na ulogu sluskinje. U strukturalnom smislu, narativ roma-
na prati transformaciju kroz koju prolazi Celie, koja se, kona¢no, uspijeva
osloboditi — 1 fizi¢ki 1 mentalno — muske represivne kontrole, nalazeci,
makar nakratko, sre¢u u narucju druge Zene, ali i u vlastitom poslu ko-
jim se uspjesno bavi. lako se njena ljubavna veza sa Shug Avery neslavno

zavrs$ila, dvije ¢e Zene ostati bliske prijateljice jer je upravo Shug odigrala
kljuénu ulogu u unutrasnoj preobrazbi 1 potonjoj emancipaciji kroz koju je
prosla Celie.

U pocetnom vremenskom okviru, koji autorica smjesta na pocetak 20. sto-
ljeca, 1 dalje su na djelu brojni agresivni oblici robovlasnickih odnosa, koji
su se ne samo odrzali nego i dalje opstaju kao trajna opomena na ne tako
daleka vremena u kojima su crni ljudi bili izloZeni nezamislivim oblici-
ma ponizavanja i svekolike ljudske patnje. lako su nominalno proglaseni
slobodnim gradanima, teSko bi se smjelo re¢i da su se nove generacije
Afroamerikanaca oslobodile novih vidova ropstva. Oni se sada iskazuju u
tegobnom okviru najamnog rada i potlacenosti koju uzrokuje posvemas-
nje siromastvo i, opéenito, servilni odnos prema bijelcima. To se narocito
ogleda u situaciji kada jedna od glavnih junakinja romana, Sofia, nakon
odsluZenja zatvorske kazne zbog fizi€kog napada na gradonacelnika i
uvreda koje je uputila njegovoj Zeni, postaje njihova robinja. Ne sluskinja,
nego doslovno prava robinja, jer, za pet godina koliko je radila za njih,
nije primala nikakvu placu niti su joj dozvoljavali da ikad izade iz njihove
kuce:

Upade jedno od Sofijine djece, najstariji sin. Bio je visok i zgodan, ali
nekako preozbiljan. I posve lud. On bi kazao, Ne reci robovanje, mama.
Sofija kaze, A §to da ne? Smjestili su me u ostavu ispod kuce, jedva vecu
od Odessinog trijema, a u njoj je bilo toplo kao da je zima. Ja sam na
raspolaganju no¢ i dan. Ne daju mi da vidam svoju djecu. Ne daju mi ni da
vidim muske. Pa, nakon pet godina daju mi da ih vidam jednom godisnje.
Ja sam robinja, veli ona. Kako bi ti to zvao? Zarobljenik, kaze on. (Walker
1992: 105)

Iako je roman prepun primjera u kojima muskarci tlace i poniZavaju Zene,
bilo da se nalaze u ulogama oceva, kao $to je sluc¢aj sa likom Alphonsa, ili
muzeva, u liku Alberta; ili kad se bijeli zenski likovi (Miss Millie, Eleanor
Jane 1 Doris Baines) iZivljavaju nad nebijelcima, sredi$nji sukob ili tenzija
u knjizi ne potjecu iz duboko poremecenih odnosa izmedu osoba kao po-
jedinaca, nego njihovog drustvenog statusa ili polozaja.

BOJA PURPURA U POGLEDU FORME,
STILA TJEZIKA

Boja purpura se 1z mnogo razloga moze smatrati istinskim postmoderni-
stickim romanom, u kojem je Walker majstorski iskombinirala razli¢ite
knjizevne tehnike. Kada se pokuSaju sagledati iz razli¢itih uglova, pa 1
odredenih teorijsko-kritickih perspektiva, dobije se posve neobi¢na mje-
Savina u kojoj se daju lako prepoznati elementi epistolarnog romana 1 ro-
mana odrastanja (bildungsroman), ali 1 vidljivi tragovi razli¢itih tradicija
— od transcendentalizma 1 socijalnog realizma do postkolonijalne proze i
historijske metafikcije. Osim toga, uocljive su i brojne autobiografske refe-
rence, koje se ogledaju u sitnim pojedinostima koje se mogu usporediti sa
zivotnim putem same autorice i nekih njenih Zenskih likova, osobito Celie.
Temeljna narativna tehnika romana blisko je povezana sa Sirom tematskom
odrednicom u kojoj se prelamaju pitanja rodnog, rasnog i klasnog identi-
teta, golog 1 skoro besmislenog prezivljavanja, ali i ponovnog radanja 1 uz-
dizanja iznad zadate sudbine. Na taj je nacin Walker uspjela uspjesno uo-
bli¢iti takvu hibridnu knjizevnu formu u kojoj se spaja pisana zapadnjacka
tradicija s usmenim stvaralaStvom i zasebnom afroamerickom narodnom
predajom 1 njenim specifi¢nim jezicko-stilskim izrazima.

Ta se forma ispoljava u nekoliko slojeva koji se vjesto uklapaju u op¢i stil-
ski okvir 1 povezuju naizgled rasutu, fragmentiranu strukturu djela. Boja
purpura zadrzava neke bitne znacajke epistolarnog romana, koji je bio 0so-
bito popularan sredinom 18. stoljeca u engleskoj knjizevnosti. Po mislje-
nju Mary Donnelly, takav knjiZzevni prosede “nudi autenticnost narativnog
glasa u vidu iskaza u prvom licu jednine, kao da ¢italac gleda u neciju
privatnu korespondenciju” (Donelly 2010: 95). Autenti¢nost price proistje-
¢e iz Cinjenice da formalni izgled narativa u romanu sluzi kao svojevrsna
verifikacija iznesene knjizevne istine, koja, opet, prilikom Citanja pisama,
ostavlja dojam prvorazrednog i veoma autenticnog predstavljanja necijeg
stvarnog zivota. U tradiciji §to vjernijeg prikazivanja li¢nosti 1 dogadaja,
koja se smatrala jednom od klju¢nih odlika romana kao nove knjiZzevne
forme u 18. stoljecu, prikaz dogadanja iz prve ruke je dozivljavan kao naj-
pouzdaniji izvor informacija, budu¢i ga nisu mogle izmijeniti ni moguce
nerazumijevanje prvobitne namjere autora, ili pogled na stanje stvari “iz
druge ruke”. A kako su pisma nastajala, po pravilu, odmah nakon $to se ne-
Sto vazno dogodilo u Zivotu glavne junakinje, njihova uloga u ovom posve

neobi¢nom romanu Alice Walker je imala cilj upravo pojacavanje stepena
uvjerljivosti (verisimilitude). Nju nije moglo poremetiti ni nesigurno prizi-
vanje sjecanja na te dogadaje iz mnogo kasnijeg vremenskog okvira, iako
se dio korespondencije koji objasnjava razvoj dogadaja 1 ulogu pojedinih
likova naknadno pojavljuje kako bi popunio izgubljene dijelove narativne
slagalice.

U skladu s konvencijama epistolarnog podzanra, narativno tkivo romana
ispri¢ano je u nizu od ukupno 90 pisama. Vecinu ih je napisala Celie, koja,
nakon $to je o€uh silovao 1 oduzeo joj na porodu tek rodenu djecu, poci-
nje da pise pisma Bogu. U svakom od ukupno 56 pisama koja je napisala
svom Tvorcu, Celie se uporno nada ¢e joj On uputiti neki znak — “Mozda
mi ti moze$ dati neki znak koji ¢e mi pomo¢i da shvatim $ta se to dogada
sa mnom” (Walker 1992: 1). Kada u jednom dosta kasnijem trenutku u
romanu pronade sakrivena, nikad isporucena pisma svoje sestre i dozna da
Alphonso nije njen pravi otac, ona piSe najkrace pismo u romanu u kojem
kaze: “ti (Boze) si morao spavati” (Walker 1992: 178). Celie od tada poci-
nje pisati pisma svojoj sestri Nettie, a ne Bogu, koji je, izgleda, nikad nije
ni ¢uo. Od preostala 34 pisma, njih 19 su napisana od strane Nettie, dok
Celie pise 14 pisama Nettie, a samo je zavr$no pismo, ponovo, adresirano
na Boga: “Dragi BozZe. Drage zvijezde, drago drvece, drago nebo. Drago
sve. Dragi Boze” (Walker 1992: 291). U njemu se iskreno zahvaljuje Bogu
i cijelom prirodnom univerzumu na “svemu’ §to su ucinili da joj se vrati
sestra. U tom pismu Bog viSe nije “stari i visoki, bradati bijelac” (Walker
1992: 198), nego neka vrsta animistickog ili ¢ak panteisti¢kog duha njenih
predaka.

Svako pojedino pismo predstavljeno je na zaseban nacin (osim jedinog pi-
sma koju je Shug uputila Celie, a koje se navodi u cijelosti unutar pisma
koje je Celie napisala Nettie), te se bilo koje pismo moze tumaciti i kao
zasebno poglavlje u knjizi budu¢i da svako naredno pismo pocinje na no-
voj stranici. Pri tome se postuje uobicajena epistolarna forma, jer je svako
pismo uredno adresirano u zaglavlju stranice, a na kraju je i potpisano,
osim onih pisama koje Celie pise Bogu. Medutim, nesto detaljnija i pomni-
ja analiza romana otkriva da Walker ne samo izvrée nego u velikoj mjeri
podriva formalne odlike epistolarne naracije, ¢ime zadire u dubinu, pa i
sustinu ovog knjiZzevnog podZanra. Zasigurno se ne moze poreci da su pi-
sma napisana od strane dvije razli¢ite osobe, koje su razdvojene kako zbog

spleta vanjskih tako i mnostva ne toliko oc¢iglednih unutrasnjih okolnosti. I
jedna i druga strana ovih okolnosti izvan je njihove kontrole, jer nije posve
jasno da li je primalac uopce u zivotu, da li ¢e, doista, primiti i procitati
pisma, te da li ¢e do¢i do uspostavljanja kakve-takve komunikacije medu
njima. Na taj se nacin postize fragmentirana struktura osnovne price, koja
znacajno utjeCe 1 na metaforicnu odvojenost 1 dislociranost izmedu sesta-
ra, ali i nemoguénost da se ona prevazide sve dok se ne uklone fizicke,
emotivne 1 duhovne prepreke medu njima. Upravo zbog te nemogucnosti
izravne komunikacije, Nettie i Celie ne se mogu smatrati u¢esnicama u
korespondenciji, pa se ni pisma koja njih dvije piSu jedna drugoj ne mogu
shvatiti kao normalan na¢in komuniciranja. Iz tog se razloga, donekle, gubi
primarna funkcija pisanja i slanja pisama, te se podriva vaznost korespon-
dencije izmedu Celie i Nettie kao klju¢nog, nadasve uvjerljivog elementa
epistolarne proze. Tu vrstu distorzije epistolarne forme pojasnjava Mary
Donnelly, kada tvrdi da “likovi piSu zato da uspostave vezu s vanjskim
svijetom, a ne zato $to o¢ekuju odgovor” (Donelly 2010: 96), a §to se moze
vidjeti iz jednog pisma §to ga je uputila Nettie:

Sje¢am se da si jednom rekla da si se toliko sramila svog zZivota da nisi
mogla o tome govoriti Bogu, morala si to napisati, ma koliko da si mislila
da je tvoje pisanje loSe. Pa, sad znam na $ta si mislila. A bez obzira na to
hoce li Bog procitati tvoja pisma ili ne, znam da ¢es ih ti i dalje pisati; §to
je za mene dovoljna misao-vodilja. Bilo kako bilo, kad ti ne piSem, os-
jecam se isto tako loSe kao kad se ne molim, zatvorena u sebe i gusim se u
srcu. Tako sam usamljena, Celie. (Walker 1992: 130)

Ono $to je zanimljivo u vezi s tim pismima je da se nigdje u romanu ne
pominju ni godine ni datumi, ali se moze zakljuciti da se radnja u romanu
dogada negdje s pocetka 20. stoljeca, te da se proteze kroz naredne deceni-
je zivota njegove protagonistice. Na slican se na¢in ne spominje ni mjesto
gdje se dogada radnja, osim §to se spominje period koji je Celie, odlaskom
iz rodne Georgije, provela sa Shug i Mary Agnes u Memphisu, drzava
Tennessee, odnosno kada su u pitanju pisma koje Nettie Salje iz Engleske,
te iz glavnog grada Monrovije, u africkoj drzavi Liberiji, u koju su planski
naseljavani oslobadani americki robovi nakon zavrsetka Gradanskog rata.
Na ovaj nacin Walker vjesto plete svoje narativne niti u snazno knjizevno
tkivo tako S§to pazljivo izbjegava ponuditi pouzdane natuknice iz kojih bi se
mogle doznati bar neke svjesno prikracene ili skrivene informacije, a ¢cime

se izbjegavaju neka ocita jednoznacna tumacenja. To 1 jeste postomoderni-
sticki pristup, koji pozicionira Alice Walker kao stvarnu, nefikcijsku auto-
ricu knjige prije nego Sto on, doista, i otpocne s iznoSenjem svog epistolar-
nog narativa. Ona se, naime, obrac¢a duhu “bez ¢ije pomo¢i ni knjiga a ni ja
sama ne bismo mogle biti napisane” (Walker 1992: bez paginacije). U tom
dijelu romana ona daje biljesku u kojoj se zahvaljuje svojim likovima, ali
na tom mjestu prepusta pricu Celie, koja govori ne samo svoju pricu nego
1 sve druge, jer Celie kontrolira 1 price svih drugih likova, koji se spomi-
nju u njenim pismima. Ona zadrZava tu kontrolu i kad su u pitanju pisma
koje je napisala Nettie, a, Cini se, da je jedina reCenica koja joj je izmakla
kontroli upravo ona s kojom roman i zapoc€inje: “Nemoj da bi to rekla bilo
kome osim Bogu, jer ¢u ubiti tvoju mamu” (Walker 1992: 1). Ta recenica
sluzi kao podnaslov na prvoj stranici knjige, ali se odnosi i na cijeli roman.
Upravo ta prijetnja uzrokuje da prestrasena Celie prigusi svoj fizicki glas
i tjera je da potraZi novi glas u sebi samoj. On ¢e se postepeno iskazivati u
dobrano iskvarenom jeziku — i u pogledu leksike 1 morfolosko-sintaktickih
konstrukcija u njenim pismima.

Kao $to se moze primijetiti iz nacina njenog pisanja, Celie je neobrazo-
vana osoba koja piSe ba§ onako kako 1 govori — juznjackim /iskvarenim/
dijalektom (premda Walker svjesno izbjegava da ga nazove dijalektom jer
vjeruje da ta rije¢ izaziva negativne konotacije u odnosu na proslost) a ne
ispravnim, standardnim ili normiranim engleskim jezikom. Kada je roman
objavljen, upravo su najvece pohvale bile usmjerene na upotrebu jezika u
knjizi. Kriticar Mel Watkins u The New York Book Review komentirao je
kako je roman “zadobio vlastitu lirsku kadencu (...) a kumulativni efekat
je takav da roman postaje uvjerljiv zbog autenti¢nosti njegovog narodnog
glasa” (Watkins 1982: par. 8). Mary Donelly je, pak, ustvrdila kako “ne-
obrazovani, vjerski tonovi koje izgovara Nettie, opori jezik njenog verna-
kularnog izraza, te transcedentno 1 filozofsko prihvatanje prirode u rijeci-
ma koje govori Shug, ba$ svi ti izrazi imaju vlastiti ton 1 oblik” (Donnelly
2010: 97). Walker je kasnije objasnila Sta se dogodilo nakon §to je svoj
zavrseni rukopis poslala jednom od vodecih ¢asopisa za crne zene, koji bi,
kako je bila uvjerena, bio u stanju da, vjerovatno, brze od bilo koga dru-
gog uvidi njegovu vrijednost. Casopis je odbio roman s obrazloZenjem da
“crni ljudi tako ne govore”. Medutim, bas taj iskvareni, izvitopereni jezik
crnih ljudi s juga Sjedinjenih DrZava kojim govori Celie, kao 1 stil njenog

183



Srebrenka Mackovié

pisanja, daju potrebnu autenti¢nost Walkeri¢inom romanu. Namjerno od-
stupanje od pravilnog govora epistolarnog romana uveliko dovodi u pitanje
njegove ustaljene konvencije jer je vjerovatnije da ljudi iz nizih slojeva
drustva, poput Richardsonove Pamele ili Moll Flanders iz istoimenog ro-
mana Daniela Defoea, nisu govorili kao obrazovani pripadnici vladajuce
elite tog vremena. 1z tog se razloga Boja purpura moze posmatrati i kao
postmodernisticko revidiranje sime forme epistolarne proze i njenih pret-
hodnika iz sredine 18. stoljeca.

Mogle bi se uociti brojne slicnosti izmedu Pamele i Celie iako su, po mno-
go ¢emu, ova dva zenska lika prikazana kao svojevrsni antipodi ili suprot-
nosti. Otprilike su istih godina, obje potjecu iz siromasnih porodica nizeg
drustvenog statusa i moraju teSko raditi da bi zaradile za golo prezivlja-
vanje. Izdrzavaju se radeci kao Svelje, a obje se suocavaju s nizom losih
iskustava s nasilnim muskarcima koji pokuSavaju da ih kontroliraju ili da
im 1 fizi¢ki naskode. Ono po cemu se itekako razlikuju jeste nacin njihovog
izrazavanja. Ta razlika nije nastala kao puki rezultat historijske uvjetova-
nosti budu¢i se idili¢ni pejzaz engleskog seoskog vlastelinstva iz sredi-
ne 18. stoljeca itekako razlikuje od surovijih prizora dubokog americkog
juga na pocetku 20. stolje¢a. Razlike su daleko uocljivije u pristupu kojim
se rukovodila Walker kada se odlucila na svekoliku subverziju u pogledu
predstavljanja svojih likova, zapleta 1 Zivotnih pric¢a svojih junakinja, te,
napose, izvrtanjem drugih formalnih konvencija epistolarnog podZanra.
Sva ta njena nastojanja povezuje, u konacnici, njeno shvatanje drugacijeg
nacina govora, a, potom, 1 pisanja, po kojima se mogu jasnije kontrastirati
dvije vrste “engleskog” jezika. Pri tome je vazno ustanoviti da se u Pame-
li svjesno njeguje jezik obrazovanog, kultiviranog Londona viSe srednje
klase, dok je Boja purpura napisana u maniri karakteristicnog govora ne-
obrazovanog i siromas$nog crnog stanovniStva s americkog juga. Ako se
danasnjem citaocu stil Pamelinih pisama i na¢ina njenog govora moze uci-
niti ponesto izvjestacenim i odve¢ koketnim, Walkerova se svojski potru-
dila da postigne visoki stepen podudarnosti izmedu pisane rijeci 1 jezika
kojim inace govori njena napacena naratorica. Na taj se nacin pisani jezik
posve pribliZzava, odnosno, zvuci skoro kao 1 razgovorni jezik americkih
crnaca tog vremena.

Celie pronalazi svoj istinski glas u stvarnom svijetu izvan svojih pisa-
ma, ali, kada se prica zavrsi, pisma ostaju jasan dokaz njenog odrastanja,

mijenjanja i sazrijevanja. Ona se mogu shvatiti 1 kao neka vrsta pojasa za
spaSavanje, kojim se mora posluziti sve dok ne smogne snage da ga od-
baci 1 otpo¢ne samostalno plivati, odnosno, progovarati svojim glasom.
Na vrlo poseban i Zivopisan nacin upravo se kvalitet njenog narativnog
glasa, onako kako se prikazuje u njenim pismima, iskazuje kao nijemo,
priguseno iskazivanje njenog potisnutog, neartikuliranog unutrasnjeg bica.
Time se daje mogucnost za potpuniji razvoj glavne teme ovog romana,
koji ¢e se 1 zavrsiti tek kada Celie bude u moguénosti da progovori 1 to
naglas tim svojim potisnutim glasom. U tom se procesu ne samo dokazuje
nego 1 ispoljava njen stvarni identitet jer ona ne zeli da je zavede i1 da se
prepusti milozvuénim rije¢ima korektnog — “standardnog” — izraza bijele
Amerike. Taj engleski jezik odreduje norme i nacine ponasanja buduci da
se, svojevemeno, nametnuo kao “vlasnik” ili “gospodar” engleskog jezika
u kulturi Sjedinjenih Drzava u decenijama nakon zavrSetka Gradanskog
rata, a dodatno se u¢vrstio u periodu izmedu dva svjetska rata. Da je Celie
izmijenila svoj neuki, prosti govor (kao §to je to, svojevremeno, ucinila
Pamela prihvataju¢i modus ponasanja vise klase i time se kvalificirala ne
samo da se uda za Mr. B. nego i da bude prihvacena od te iste klase, koja
ju je predugo ponizavala i odbijala da je prihvati u njenom izvornom izda-
nju), njen bi identitet doSao u pitanje 1 vjerovatnije je da bi ga u potpunosti
izgubila. Stavise, i njena bi Zivotna drama izgubila na uvjerljivosti, a i simi
¢itaoci bi posumnjali u njenu autenticnost. 1z tih je razloga Walker pristu-
pila svojevrsnom subverzivnom postupku jer je ve¢ prezivjele jezicke nor-
me epistolarnog romana zamijenila iskvarenim a toliko Zivotnim jezikom
svojih crnih junakinja. Ujedno je time svjesno pokuSala da dovede ¢itaoce
u zabludu jer se ¢ini kao da se ¢uje stvarni govor crnih junakinja, a ne da
se naglas ¢itaju dijelovi njihovih pisama. Insistiranjem da Celie tvrdoglavo
1 u inat “pravilnom” engleskom koristi “pokvareni” juZnjacki razgovorni
dijalekt, Walker je uspjela rastvoriti i revidirati epistolarni podzanr i od-
vesti ga na neku drugu razinu. Time je omogucila svojim likovima da ne
ostanu stati¢ni, nego da se postepeno razvijaju. Taj vremenski razmak, ali
1 odmak, bio je potreban kako bi oni mogli da postanu svjesni onoga $to
¢ini njihov stvarni identitet, te da, u konacnici, naglas iskazu sve ono $to
je ostalo zapreteno 1 neiskazano u njihovom dotadasnjem razvoju. Na taj
nacin:

Boja purpura potvrduje proces pisanja kao sustinski ¢in radanja Zivota
koji omogucava i sazrijevanja: pisanje pisama se podudara sa napretkom
glavne junakinje. Ona stvara i oslobada samu sebe piSuéi pisma Bogu,
svojoj sestri i ostatku svijeta. (Raynaud 2006: 118)

MUSKI LIKOVI U ROMANU

Vec¢ina muskih likova prikazana je u krajnje nepovoljnom svjetlu jer, kao
Sto Celie ukazuje u jednom od njenih pisama “gdjegod da se pojave mus-
karci, tu su i nevolje” (Walker 1992: 208). Ova bi reCenica mogla posluziti
kao svojevrstan leitmotif cijelog romana jer su muskarci, doista, odgovorni
za svaki problem koji svako malo iskrsava, pri ¢emu su oni i odgovorni za
sve patnje 1 muke koje moraju da izdrze Zenski likovi. Bas svaki od ovih
muskih likova je, na ovaj ili onaj nacin, “pokvaren do srzi” — vecina ih se
grozno ponasa, brutalni su i agresivni, te fizicki i seksualno zlostavljaju
svoje zene 1 djecu. Na Zene gledaju iskljucivo kao na predmet svoje prena-
glasene pozude i kao na radnu snagu, a ¢ini se da nisu u stanju da iskazu
nikakva osje¢anja ni prema kome. Jedini medu njima ko se ne uklapa u
takav opis je Samuel, ucitelj, koji isprva poducava Nettie, a kasnije, nakon
smrti prve supruge Corinne, postaje i njen muz. On je prikazan kao do-
brodusan i saosjecajan ¢ovjek, koji je u potpunosti posvecen svom pozivu
krs¢anskog misionara, ali je nedovoljno razvijen kao lik. Iako se stalno
spominje u “africkom” dijelu romana, nikada se ne doznaje Sta on zeli ili
da 1i mu je nesto potrebno, kakve su mu unutras$nje misli, buduci da je pri-
kazan prosto kao pratilac Nettie u njenim misionarskim aktivnostima. Cini
se da je njegova uloga da bude neka vrsta suprotnosti svim onim bezosje-
¢ajnim 1 nasilnim muskim likovima “kod kué¢e”. Louis H. Pratt smatra da
su svi muskarci u Boji purpura jadni upravo “zbog nedostatka ljubavi u zi-
votu, $to ih navodi da budu okrutni prema zenama i djeci” (Pratt 2007: 10).
U Albertovom slucaju, njegov jad potjece iz ¢injenice da mu nisu dozvolili
da se ozeni zenom koju je istinski volio — sa zanosnom i zavodljivom blues
pjevacicom Shug Avery, jer je njegov otac smatrao da je “ona smece, bas
kao S$to je 1 njena mama bila smece prije nje” (Walker 1992: 124). Kao §to
¢e ispricati sama Shug, Albert je u mladosti bio drag Covjek koji je volio
da plese, bio zabavan i zanimljiv, te pun ljubavi, ali, nakon $to ga je otac
natjerao da ozeni osobu po o¢evom, a ne svom izboru, Annie Juliju, “on
je zamijenio svijet ljubavi i smijeha i nade za puko Zivotarenje u duhovnoj

bijedi” (Walker 1992: 124). Tada je postao nasilan i po¢eo otvoreno varati
svoju zakonitu suprugu sa Shug, dok mu je Zena radala djecu 1 brinula se za
njih kod kuce. I sama Annie Julia bila je prisiljena da se uda za Alberta, te
je 1 ona pocela varati Alberta sa covjekom, koji ¢e je, na kraju, 1 ubiti. Za-
carani krug se nastavio i onda kada je, ne mogavsi da sam odgaja i brine se
o djeci, Albert doSao Alphonsu trazec¢i da se ozeni s Nettie, ali, nakon $to
ga je Alphonso odbio, on se morao zadovoljiti sa Celie. I sama je prosnja
prikazana kao nesSto odvratno: “Pa veli Albertu da ‘Ona ruzna [...] Ali na-
vikla na tezak rad” (Walker 1992: 8). Uz to dodaje “ova naceta. Dvaput. A
iako ruzna, bit ¢e bolja zena od Nettie jer nije bistra” (Walker 199: 8), ¢ime
se ukazuje na to da ¢e mu biti lakSe da ostvari dominaciju nad njom, jer je,
opcenito, bezvrijedna. Nakon §to je ponovo bio sprijecen da ostvari svoje
ljubavne namjere, Albert “iskaljuje svoja osjec¢anja na Celie i neprestano
joj upucuje svoje grube primjedbe kako bi joj potkopao samopouzdanje i
unistio osjecanje o vlastitoj vrijednosti, bas kao §to su to i njemu ucinili”
(Pratt 2007: 10). Pocinje da je nemilosrdno tuce i dozvoljava svojoj djece
da i ona to rade, a kada se Shug ponovo pojavi u njegovom Zivotu, opet
pocinje da vara Celie sa njom. Nadalje, on namjerno skriva pisma koje
joj Salje Nettie i na taj nacin drzi Celie u uvjerenju da je najvaznija osoba
u njenom Zivotu, njena rodena sestra, umrla. Celie predugo stoicki trpi i
fizicko 1 psihicko zlostavljanje tako §to od sebe ¢ini “drvo. Ja kaZzem sebi,
Celie, ti drvo” (Walker 1992: 23). Ona smatra da je to prirodan tok stvari,
da na taj na¢in muskarci drze svoje Zene u pokornosti. Cak uvjerava samu
sebe da sve Zene treba “mlatiti [...] jer su one dobre samo za te stvari”
(Walker 1992: 23), pa i Harpu savjetuje da tuce Sofiju, jer ona nece da radi
nista Sta joj on kaze, a samo ¢e je na taj nacin nauciti pameti.

I u Harpu se prepoznaje lik jo§ jednog mizernog muskarca koji pati zbog
nedostatka ljubavi iako se ne moZe opisati kao stereotipni zlostavlja¢ ko-
jeg treba odbaciti kao oli¢enje zla buduci je 1 on bio zrtva svojih roditelja,
koji su ga zanemarivali kad je bio mali. Cijelog Zivota je gledao kako se
nasilje usmjerava prema Zenama. Kao dijete, svakodnevno je gledao kako
otac zlostavlja majku, a bio je prisutan kad ju je ubio njen ljubavnik, $to
mu se urezalo u pamcenje za cijeli Zivot. Za razliku od Alberta, oZenio se
jakom 1 posve nezavisnom Zenom, koju je iskreno zavolio, uprkos ocevom
protivljenju. U pocetku se Cinilo da je njihov odnos pun ljubavi, a oboje
su bili spremni da prevazidu sve prepreke sa kojima su se suocavali kako

bi ostali zajedno. Medutim, kad je njegov otac natuknuo da Harpo “nije
pravi muskarac” jer dozvoljava da mu Zena odgovara kad joj se obraca,
a da je njegova uloga kao muskarca da je dovede “pameti”, on je pocinje
premlacivati. Zanimljivo je kako Walker prikazuje Harpa kao zlostavljaca
—ne kao “prirodnog” zlostavljaca, nego kao nekoga ko postaje zlostavljac
zbog stereotipnih o¢ekivanja kad je u pitanju dominantna uloga muskarca
u porodici. Pomalo paradoksalno, njegova nastojanja da zlostavlja Sofiju
padaju u vodu jer je ona i fizicki 1 psihicki mnogo jaca od njega.

Nakon §to ih zene napuste, 1 Albert 1 Harpo dozivljavaju neku vrstu unu-
trasnjeg prosvjetljenja jer kona¢no shvataju da je njihovo nasilje i zlostav-
ljanje prevrSilo svaku mjeru. Time pocinje 1 proces njihovog pokajanja.
Jedini muski lik koji se ne mijenja je Celien oc¢uh Alphonso, koji je ujedno
1 najgori primjerak svoje vrste u knjizi. Njegovi postupci prema Celie, koju
neprestano siluje nakon ¢ega nesretna zena dvaput rada djecu koju joj on
oduzima i daje na usvajanje, uveliko utjecu na tu upropastenu zenu. Od
straha, patnje 1 boli koji su njena svakodnevnica, Celie prosto zanijemi.
Uz to, u glavi joj stalno odzvanja zlokobna recenica: “Nemoj da bi to rekla
bilo kome osim Bogu, jer ¢u ubiti tvoju mamu” (Walker 1992: 1). Osim
Sto ovim rijecima pocinje roman, $to bi se moglo reci da je to 1 neka vrsta
nagovjestaja zlehude sudbine kroz koju prolazi Celie, veoma brzo postaje
jasno da su te rijeci i1 jasno upozorenje Sta e se desiti ako bilo kome otkrije
svog zlostavljaca. Kada se Celie napokon usudi da piSe Bogu o tome, njeno
prisje¢anje samog ¢ina silovanja je prestrasno:

Otac nikad nije rek’o lijepu rije¢ za me. Samo rek’o Ti radi$ ono Sto tvoja
mama ne bi. Prvo stavi onu njegovu stvar na moj kuk i ko vrti je. Onda mi
zgrabi sisice. Onda gurne onu njegovu stvar u mene. Kad to boli, ja place,
Onda on krene mene gusi i veli da zavezem i da se naviknem na to. A ja se
nikad navikne na to. (Walker 1992: 178)

Osim $to je neprestano tuce, ponizava i uSutkuje, Alphonso daje Celie
Albertu kao komad oSte¢enog namjestaja, iako njegove rije¢i ukazuju na
to da se “oStec¢enje” odnosi na njenu nevinost, jer je ve¢ dvaput rodila.
Kasnije ¢e se ispostaviti da Pa i nije pravi otac Nettie 1 Celie, nego da se
njihova majka udala za Alphonsa nakon §to su joj prvog muza linc¢ovali,
Sto se Cesto deSavalo na jugu Sjedinjenih Drzava u decenijama nakon za-
vrSetka Gradanskog rata. Alphonso je ostao u ku¢i nakon smrti majke te

je djeci oduzeo njihovo zakonito nasljedstvo. Ovo otkriée je prenerazilo
Celie: “Moj tata lin¢. Sva moja polubraca 1 polusestre nisu rod. Moja djeca
ne moja sestra i brat. Pa nije otac ” (Walker 1992: 178).

1z tog razloga ona ponovo ide da potrazi odgovore od Alphonsa. Ta scena
podsjec¢a na roman Jamesa Baldwina Go Tell It on the Mountain (Idi i reci
to na planini, 1953) jer se 1 u njemu glavni junak suocava s ¢injenicom da
njegov “otac’ nije pravi otac. U oba romana dugo ¢uvana porodi¢na tajna
izlazi na vidjelo 1 bitno utjece na sve likove. Istovremeno, to saznanje o
istini ne samo da osnazuje nego 1 postaje prijelomni trenutak u njihovim
zivotima. U romanu Go Tell It on the Mountain John konacno shvata da
nedostatak paznje 1 ljubavi koje mu otac nije nikad pruzao nije njegova
greska, nego se odgovor nalazi u €injenici da ga otac (Gabriel) nikad nije
prihvatio kao sina. U tom trenutku John postaje svjestan da ga otac nikad
viSe nec¢e moci kontrolirati, §to se dogada i sa Celie. Suoc¢avanje s Alphon-
som postaje prekretnica jer se time ona pocinje oslobadati od svih losih
stvari koje su je zadesile u zivotu. To se narocito odnosi na sve negativne
konotacije koje su joj pripisivali muskarci s kojima je bila u kontaktu. Ce-
lie napusta Alberta, pokrece svoj posao Sivanja pantalona i umjesto Bogu,
pocinje da piSe pisma svojoj sestri Nettie.

Mnogi su kriti¢ari zamjerili Walkerovoj $to je u prikazivanju muskih ro-
mana u svojim knjigama projicirala, ili, ¢ak potakla najgore stereotipe o
afroameri¢kim muskarcima, a optuzili su je za doslovno “sve — od igno-
rancije, izdaje do minimiziranja humanosti crnih muskaraca te mrznje
koju je ispoljila prema svim afroamerickim muskarcima” (Dicson-Carr
2005: 216). Po takvim kritickim tumacenjima, Walker je stvorila pravu ga-
leriju okrutnih zlostavlja¢a koji nisu u stanju da uspostave bilo kakvu vezu
ni medu sobom, a osobito ne sa njihovim Zenama. Nasuprot tome, zZenski
likovi pokazuju mnogo viSe saosjeanja, spremnije su da se medusobno
povezu i pomognu jedne drugima. Ovakav autoriin pristup moze se shva-
titi i s njenog umjetnickog, ali i s ideolosko-filozofskog stanovista. Walker
nastoji naglasiti svoje uvjerenje da crne Zene trebaju 1 moraju da se odvoje
od svojih muskaraca. One moraju postati potpuno nezavisne i povezati se
kao istinske sestre. Raznim vidovima medusobne povezanosti 1 steCenom
odlu¢noscu da se suprotstave muskarcima koji ih zlostavljaju, crne zene ¢e
zadobiti dodatnu snagu. ViSe nece biti izolirane 1 bespomoc¢ne kao pasivne
pacenice izlozene naletima seksizma i nasilja, nego ¢e nastupiti kao grupa

istomisljenica punih samopouzdanja. Na taj ¢e se nacin stvoriti neka vrsta
snazne mreze ili sestrinstva (sisterhood), Ciji ¢e kolektivni glas(ovi) utje-
cati na njihove muske zlotvore da razmisle o svom ponasanju, pa, mozda,
1 promijene svoje ponasanje prema njima. Njihov izrazito Zenski aktivitet
postaje klju¢ni trenutak u kojem ¢e uzeti sudbinu u svoje ruke te se iz po-
slusnih 1 bezglasnih osoba koje su predugo trpjele zlostavljanje svake vrste
postati neminovna snaga promjene u porodici, uzoj zajednici i druStvu u

cjelini.

ZENE I ZENSKA SOLIDARNOST

Upravo ta promjena stanja u americkom drusStvu, nakon snaznog zamaha
Pokreta za ljudska prava Sezdesetih godina 20. stoljeca, ogleda se i u izra-
zu womanist, koji je, prema Tracy L. Bealer, Walkerova skovala kako bi
opisala “seksualnu, sestrinsku 1 maj¢insku ljubav medu crnim Zenama kao
politicko sredstvo za radikalnu drustvenu promjenu” (Bealer 2009: 24).
U Boji purpura takav je pristup na izuzetno snazan nacin pokazao kako
zene mogu postici te ciljeve ako se udruze i odbace ulogu pasivne Zrtve.
Umjesto toga, one moraju postati djelotvorne 1 aktivno mijenjati svoj zivot
zajedno sa drugim zenama. U tom smislu je 1 prica koju iznosi Celie u svo-
Jim pismima povezala mnostvo Zenskih likova — od onih koje imaju bitniju
ulogu u romanu, poput Nettie, Shug ili Sofije — do sporednih likova kao $to
su Mary Agnes (Squeak) ili Albertova sestra Kate, koja je, pored Nettie,
bila prva osoba koja se prema Celie ponasala kao prema punopravnom
ljudskom bi¢u. Kad je Kate odvede u duc¢an da joj kupi novu haljinu, Celie
ne moze doci sebi: “Ne mogu se sjetiti da sam ikad ja prva obukla neku
haljinu. A sad su ovu napravili bas za mene. PokuSala sam re¢i Kate Sta to
znaci. Samo mi se lice zacrvenjelo 1 pocela sam mucati” (Walker 1992: 22).

NajvaZnija osoba u Celienom Zivotu je, svakako, bila njena mlada sestra
Nettie o kojoj se brinula od prvog dana brane¢i je i Stite¢i od nasrtljivog
oca/oCuha. Kada se Celie udala za Alberta, Nettie je pobjegla od kuce da
bi zivjela s njima. U tom kratkom razdoblju ona pokusava nauciti stariju
sestru da Cita 1 piSe, ali ubrzo odlazi kao pomo¢na misionarka u Afriku.
Prije odlaska savjetuje Celie da se ne predaje nego bori: “Ne daj im da te
pregaze, kaze Nettie. Moras im dati do znanja ko se tu pita. [...] Moras se
boriti. Mora$ se boriti“ (Walker 1992: 17-18). U pismima koja joj Salje,

uporno je na to podsjeca. Slican savjet daje joj 1 Albertova sestra Kate kad
joj kaze da se mora boriti jer to nece uciniti niko za nju. Jednako vazna
osoba u Celienom Zivotu je Harpova supruga Sofia. Ona je gotovo potpuna
suprotnost Celie jer je snazna 1 odlu¢na zena “¢iji je buntovni duh navede
ne samo da napusti svog napornog muza nego i da se suprotstavi drustve-
nom poretku rasisticke zajednice u kojoj Zivi” (Donelly 2010: 98). Celie je
od samog pocetka impresionirana njenom odlu¢nosc¢u da se bori za sebe i
suprotstavi svakome ko joj stane na put, bez obzira na to da li se radi o bije-
lim ili crnim ljudima, muskarcima ili Zenama, ali joj istovremeno na tome
1 zavidi. To 1 kaze Sofiji kada joj prizna da je savjetovala Harpa da je tuce
kako bi je “dozvao” pameti. Razo€arana zbog te ljubomore Sofia joj obja-
sni da se morala boriti Citav Zivot 1 s ocem i s brac¢om 1 rodacima i ujacima,
ali ne¢e dozvoliti Harpu da je tu€e, makar ga i ubila. Nakon §to se pomire,
njih dvije ¢e postati dobre, istinske prijateljice. Sofia ¢e nauciti Celie o
vaznosti fizicke 1 mentalne snage, ali ponajvise o tome koliko je vazno
samopostovanje u oCuvanje vlastite osobnosti, ali 1 posStivanje drugog. To
se najbolje vidi u krajnje neobi¢noj vezi izmedu Sofije i nove Harpove lju-
bavnice Mary Agnes (Squeak). lako je Sofia fizi¢ki napala nekoliko dana
prije nego se sukobila sa Miss Millie, umisljenom i bogatom Zenom bijelog
rasistickog gradonacelnika, zbog ¢ega ¢e zavrsiti u zatvoru, Mary Agnes
uspijeva da je izvuce iz zatvora €iji je upravnik njen ujak. Pri tome i sama
plati teSku cijenu jer je ujak siluje i to bas u zatvoru.

Ipak, najve¢u promjenu u Celie izaziva ljubavnica njenog muza Shug
Avery. Taj je odnos izuzetan u svakom pogledu, jer zanosna Shug otvoreno
razgovara s neuglednom Celie o seksu, odnosu prema Bogu — kojeg shvata
kao ogromnu dobrotu Prirode, $titi je od Mr. __ kad hoc¢e da je premlati,
pa joj ¢ak 1 posvecuje pjesmu dok pjeva u Harpovom baru. Celie uz pomo¢
Shug dolazi do Nettienih pisama i nalazi snage da se suprotstavi i kona¢no
naglas iskaze sve svoje zatomljene osjecaje: “Vrijeme je da odem od tebe
i udem u Bozje djelo. A tvoj les je jedina prostirka dobrodoslice koja mi
treba” (Walker 1992: 181). Od tog trenutka Celie preuzima kontrolu nad
svojim Zivotom jer je u stanju otpoceti novi Zivot Sivaju¢i pantalone i nikad
viSe nece dozvoliti Mr.  da je ponizava, kad mu kaze: “Ja sirota, ja
crna, mozda ja ruzna i ne zna kuha, a kaze mi glas da svakog sluSam. Ali
jatu” (Walker 1992: 187).

NI CRNA NI BIJELA NEGO “PURPURNA” INDIVIDUA

Ovim hrabrim iskazom Celie dokazuje da viSe nece biti nijema 1 pasivna.
Njeno tek ste¢eno samopouzdanje ne negira njen izgled, rasnu pripadnost,
klasni status ili drustveni polozaj, pa ni njene mogucnosti kao osobe, ali joj
daju snagu da se izrazi i da odluci $to ona hoce, a ne da to ¢ini njen muz,
koji bi da je vjecito potCinjava svojoj muskoj volji. To je istinski glas pre-
obrazene 1 emancipirane Zene za koji se Alice Walker tako sr€ano zalagala
cijelog zivota. U tom se ¢inu ogleda i naziv romana, jer, metaforicki poni-
zena, potlacena i pasivna crna Zena shvata da moze postati svoja, suverena,
“purpurna” individua, buduc¢i da se boja purpura tradicionalno povezuje za
vladare ¢ija se rije¢ bezuvjetno postuje. Bas kao $to je Zivot naroda u ruka-
ma njihovog vladara, tako 1 Celie doslovno svojim rukama Svelje pocinje
stvarati svoj novi zZivot 1 bolju buduénost.

Na taj nacin ona postaje neka vrsta potvrde izokrenute Zenske vizije “ame-
rickog sna” jer se usuduje da zauzme prostore koji su predugo pripadali
prvo bijelim, a potom i crnim muskarcima. To je prostor ljudskog dosto-
janstva i slobode, gdje vise nece vaziti dvostruka negativna konotacija crne
zene kao “ni bijele, ni muske” osobe. Ona se mora izboriti da na nju gle-
daju kao cjelovitu osobu, kao punopravno ljudsko bi¢e bez obzira na boju
koze, rod ili klasu. Samo tako ¢e je poceti poStovati 1 prihvatiti crni mus-
karci, potom i njena uza zajednica, a u konacnici i cijelo americko drustvo.

Tom plemenitom cilju Alice Walker posvetila je cijeli zivot, a rijeci koje
tako snazno odzvanjaju sa stranica Boje purpura dobile su dodatnu snagu
filmskom ekranizacijom 1985. godine, te i novijom verzijom mjuzikla iz
2005. godine. One su ostala snazan podstrek za sve one koji su upamtili za-
vrsne rije¢i cuvenog “I Have a Dream” (Usnio sam san) govora dr. Martina
Luthera Kinga Jr. iz 1963. godine: “Konacno slobodni, kona¢no slobodni,
veliki Boze, mi smo kona¢no slobodni” (Luther King, Jr. 1963: 6).

NEITHER IN BLACK NOR WHITE
BUT IN THE COLOR PURPLE

Summary

All of Walker’s novels deal with issues of racism, discrimination, gender inequality,
sexuality and self-identity among black population in the United States, as well as power
dynamics between the whites and the blacks. The Color Purple is no exception since
the novel tackled many serious issues that troubled black communities throughout the
Deep South in the post-Civil War America. The paper tries to present the key features of
Walker’s ideology of womanism, which openly advocated sexual, sisterly and maternal
love between black women as a political tool for radical social change in the context of
discrimination, racism, family violence and abuse against silenced and deprived black
women in the United states. Walker’s first novel The Color Purple masterfully demon-
strates this concept by showing how women can overcome the oppressive environment
by creating powerful bonds amongst themselves.

Key words: womanism, epistolary fiction, resistance, mutual female support

